
Tifsira tas-simboli użati 

 * Proċedura ta' konsultazzjoni  

 *** Proċedura ta' approvazzjoni 

 ***I Proċedura leġiżlattiva ordinarja (l-ewwel qari) 

 ***II Proċedura leġiżlattiva ordinarja (it-tieni qari) 

 ***III Proċedura leġiżlattiva ordinarja (it-tielet qari) 

 

(It-tip ta' proċedura jiddependi mill-bażi legali proposta mill-abbozz ta' att.) 

 

 

 

 

Emendi għal abbozz ta' att 

 

Emendi tal-Parlament f'żewġ kolonni 
 

It-tħassir huwa indikat permezz tat-tipa korsiva u grassa fil-kolonna tax-

xellug. Is-sostituzzjoni hija indikata permezz tat-tipa korsiva u grassa fiż-

żewġ kolonni. It-test ġdid huwa indikat permezz tat-tipa korsiva u grassa fil-

kolonna tal-lemin. 

 

L-ewwel u t-tieni linji tal-intestatura ta' kull emenda jidentifikaw il-parti tat-

test ikkonċernata fl-abbozz ta' att inkwistjoni. Meta emenda tirrigwarda att 

eżistenti, li l-abbozz ta' att ikollu l-ħsieb li jemenda, l-intestatura jkun fiha 

wkoll it-tielet u r-raba' linji li jidentifikaw rispettivament l-att eżistenti u d-

dispożizzjoni kkonċernata f'dak l-att.  

 

Emendi tal-Parlament li jieħdu l-forma ta' test konsolidat 

 

Il-partijiet tat-testi l-ġodda huma indikati permezz tat-tipa korsiva u grassa. 

Il-partijiet tat-test imħassra huma indikati permezz tas-simbolu ▌ jew huma 

ingassati.  Is-sostituzzjoni hija indikata billi t-test il-ġdid jiġi indikat permezz 

tat-tipa korsiva u grassa u billi jitħassar jew jiġi ingassat it-test sostitwit.  

Bħala eċċezzjoni, it-tibdil ta' natura strettament teknika magħmul mis-

servizzi fil-preparazzjoni tat-test finali mhuwiex indikat. 

ABBOZZ TA' RIŻOLUZZJONI LEĠIŻLATTIVA TAL-PARLAMENT EWROPEW 

dwar il-proposta għal regolament tal-Parlament Ewropew u tal-Kunsill dwar l-

allokazzjoni finanzjarja għal ċerti Stati Membri mill-Fond Soċjali Ewropew 

(COM(2013)0560 – C7-0244/2013 – 2013/0271(COD)) 

(Proċedura leġiżlattiva ordinarja: l-ewwel qari) 

Il-Parlament Ewropew, 

– wara li kkunsidra l-proposta tal-Kummissjoni lill-Parlament u lill-Kunsill 

(COM(2013)0560), 

– wara li kkunsidra l-Artikolu 294(2) u l-Artikolu 177 tat-Trattat dwar il-Funzjonament tal-

Unjoni Ewropea, skont liema artikoli l-Kummissjoni ppreżentat il-proposta lill-Parlament 

(C7–0244/2013), 

– wara li kkunsidra l-Artikolu 294(3) tat-Trattat dwar il-Funzjonament tal-Unjoni Ewropea, 

– wara li kkunsidra l-opinjoni tal-Kumitat Ekonomiku u Soċjali Ewropew tas-

17 ta' Ottubru 20131, 

– wara li kkonsulta lill-Kumitat tar-Reġjuni, 

– wara li kkunsidra l-Artikolu 55 tar-Regoli ta' Proċedura tiegħu, 

–– wara li kkunsidra r-rapport tal-Kumitat għall-Iżvilupp Reġjonali u l-opinjonijiet tal-

Kumitat għall-Impjiegi u l-Affarijiet Soċjali u tal-Kumitat għall-Baġits (A7-0381/2013), 

1. Jadotta l-pożizzjoni tiegħu fl-ewwel qari billi jinkorpora l-proposta tal-Kummissjoni; 

2. Jitlob lill-Kummissjoni biex terġa' tirreferi l-kwistjoni lill-Parlament jekk ikollha l-ħsieb li 

temenda l-proposta b'mod sustanzjali jew li tibdilha b'test ġdid; 

3. Jagħti istruzzjonijiet lill-President tiegħu sabiex jgħaddi l-pożizzjoni tal-Parlament lill-

Kunsill u lill-Kummissjoni kif ukoll lill-parlamenti nazzjonali. 

                                                 
1  Għadha ma ġietx ippubblikata f'Il-Ġurnal Uffiċjali. 

OPINJONI TAL-KUMITAT GĦALL-IMPJIEGI U L-AFFARIJIET SOĊJALI 

għall-Kumitat għall-Iżvilupp Reġjonali 

dwar il-proposta għal regolament tal-Parlament Ewropew u tal-Kunsill li jemenda r-

Regolament tal-Kunsill (KE) Nru 1083/2006 dwar l-allokazzjoni finanzjarja għal ċerti Stati 

Membri mill-Fond Soċjali Ewropew 

(COM(2013)0560 – C7-0244/2013 – 2013/0271(COD)) 

Rapporteur għal opinjoni: Elisabeth Morin-Chartier.(*) Proċedura b'kumitati assoċjati – 

Artikolu 50 tar-Regoli ta' Proċedura. 

 

 

ĠUSTIFIKAZZJONI FIL-QOSOR 

Il-proposta leġiżlattiva li qed tiġi eżaminata, li temenda r-regolament ġenerali dwar il-Fondi 

għall-perjodu 2007-2013 attwalment fis-seħħ (ir-Regolament tal-Kunsill (KE) 

Nru 1083/2006), tipprevedi pakkett addizzjonali tal-Fond Soċjali Ewropew (FSE) ta' 

EUR 150 miljun, li saru disponibbli permezz tal-istrument ta' flessibbiltà, sabiex ikunu 

allokati għall-2013 lil tliet Stati Membri, li huma Franza, l-Italja u Spanja (li se jirċievu 

EUR 100 miljun, 30 miljun u 20 miljun rispettivament fi prezzijiet attwali). Barra minn hekk, 

sabiex jiġu evitati restrizzjonijiet ta' impenn, l-abbozz ta' regolament jistabbilixxi deroga 

speċjali għall-iskadenza standard għall-impenji, li tippermetti li l-impenji tal-baġit taħt din l-

allokazzjoni addizzjonali jseħħu sat-30 ta' Ġunju 2014.  

Dawn iż-żidiet tal-pakketti tal-FSE nazzjonali ġew maqbula fil-Kunsill Ewropew tas-27 u t-

28 ta' Ġunju 2013 sabiex jappoġġaw l-Istati Membri kkonċernati fl-isforzi tagħhom biex 

jegħlbu l-isfidi li ġabet magħha l-kriżi attwali u bħala mod biex jikkumpensawhom għall-

impatt negattiv li se jsofru minħabba l-għażliet li saru fil-qafas finanzjarju pluriennali 2014-

2020.   

Din il-proposta li temenda teħtieġ li tkun adottata u tidħol fis-seħħ qabel l-1 ta' Jannar 2014, 

meta r-Regolament tal-Kunsill (KE) Nru 1083/2006 hu mistenni li jiġi mħassar mir-

regolament dwar id-dispożizzjonijiet komuni (CPR) li attwalment qed jiġi negozjat fil-livell 

interistituzzjonali. Barra minn hekk, hemm ukoll urġenza minħabba li l-Istati Membri u l-

proġetti diġà qed isofru minn nuqqas ta' riżorsi f'dawn l-oqsma soċjali.   

Jeħtieġ ikun enfasizzat li hemm raġunijiet speċifiċi li minħabba fihom saret disponibbli 

allokazzjoni addizzjonali lill-Istati Membri kkonċernati permezz tal-FSE. L-ewwel nett, dan 

seħħ minħabba li dawn l-Istati Membri attwalment qed jiffaċċjaw livelli għolja ta' qgħad 

(Franza: 11%, l-Italja: 12,2% u Spanja: 26,2%; 'il fuq mill-medja tal-UE28: 10,9%), b'mod 

partikolari l-qgħad taż-żgħażagħ, kif ukoll għadd dejjem jikber ta' persuni fir-riskju tal-faqar u 

l-esklużjoni soċjali. Iż-żieda fl-allokazzjoni tal-FSE se tipprovdi lil Franza, l-Italja u lil Spanja 

b'riżorsi addizzjonali li se jgħinuhom jiffaċċjaw dawn il-problemi. Fid-dawl tal-ħtiġiet urġenti 

ta' investiment li dawn l-Istati Membri għaddejjin minnhom fil-qasam soċjali, l-FSE qed 

jitqies ukoll bħala strument li jista' jassigura rata ogħla ta' assorbiment ta' fondi fil-kuntest 

attwali.   

Fl-aħħar imma mhux l-inqas, iż-żieda fl-allokazzjoni tal-FSE għat-tliet Stati Membri 

msemmija hawn fuq tenfasizza l-importanza ta' dan il-Fond fil-promozzjoni tal-impjiegi u l-

inklużjoni soċjali u fit-tisħiħ tad-dimensjoni soċjali tal-Unjoni Ewropea fis-sitwazzjoni 

ekonomika preżenti, li toffri wkoll evidenza ċara ta' sostenn għal sejħa sabiex sehem minimu 

ta' 25% tar-riżorsi tal-politika ta' koeżjoni jitqiegħdu fl-FSE fil-perjodu ta' programmar li 

jmiss 2014-2020.  

Il-Fond Soċjali Ewropew hu l-għodda ewlenija tal-UE għall-inklużjoni soċjali permezz ta' 

integrazzjoni fis-suq tax-xogħol u bħala lieva essenzjali fi żminijiet ta' kriżi għall-benefiċċju 

kemm ta' dawk li qed ifittxu x-xogħol u kemm tal-impjegati. Sa mill-2008, il-kriżi enfasizzat 

il-ħtieġa ta' tip ta' interventi appoġġati mill-FSE. Aktar minn qabel, dawn it-tliet Stati 

Membri: Franza, l-Italja u Spanja għandhom ikunu jistgħu jibbenefikaw miż-żieda tal-

allokazzjoni tagħhom mill-FSE billi jsostnu l-impjiegi għal kulħadd billi: 

- jiffaċilitaw l-aċċess għall-impjiegi, 

- jippromovu li wara waqfa mill-impjieg jerġa' jkun hemm ritorn għax-xogħol, 

- jappoġġaw l-impjegabbiltà tal-ħaddiema (taħriġ tal-impjegati biex jadattaw għal metodi 

ġodda tax-xogħol u/jew tal-impjiegi). 

Għal dawn ir-raġunijiet, ir-rapporteur għal opinjoni tirrakkomanda li l-proposta tkun adottata 

mingħajr emendi u malajr kemm jista' jkun. 

 

****** 

Il-Kumitat għall-Impjiegi u l-Affarijiet Soċjali jistieden lill-Kumitat għall-Iżvilupp Reġjonali, 

bħala l-kumitat responsabbli, jipproponi li l-Parlament jadotta l-pożizzjoni tiegħu fl-ewwel 

qari, billi jilqa' bla tibdil il-proposta tal-Kummissjoni. 

OPINJONI TAL-KUMITAT GĦALL-BAĠITS 

għall-Kumitat għall-Iżvilupp Reġjonali 

dwar il-proposta għal regolament tal-Parlament Ewropew u tal-Kunsill li jemenda r-

Regolament tal-Kunsill (KE) Nru 1083/2006 dwar l-allokazzjoni finanzjarja għal ċerti Stati 

Membri mill-Fond Soċjali Ewropew 

(COM(2013)0560 – C7-0244/2013 – 2013/0271(COD)) 

Rapporteur għal opinjoni: Reimer Böge 

 

 

ĠUSTIFIKAZZJONI FIL-QOSOR 

Fil-25 ta' Lulju 2013, il-Kummissjoni adottat proposta għal Regolament tal-Parlament 

Ewropew u tal-Kunsill li jemenda r-Regolament ġenerali għall-Fondi Strutturali u ta’ 

Koeżjoni li jimmodifika l-allokazzjoni finanzjarja għal Franza, l-Italja u Spanja mill-FSE. 

Dan bil-għan li tindirizza ċerti kwistjonijiet li jirriżultaw mir-riżultat finali tan-negozjati tal-

QFP għas-snin 2014-2020, li jaffettwaw lil dawn l-Istati Membri.  

 

Approprjazzjoni ta’ EUR 150 miljun hi proposta li tiżdied mal-impenji tal-FSE għall-2013 

għal Franza, l-Italja u Spanja, sabiex tindirizza l-kwistjoni speċifika tal-qgħad, b’mod 

partikolari taż-żgħażagħ, u l-esklużjoni soċjali. Sabiex tiżgura l-effettività taż-żieda tal-

approprjazzjonijiet u tiffaċilità l-implimentazzjoni tal-programmi, il-Kummissjoni qieset il-

kapaċità ta’ assorbiment tal-Istati Membri kkonċernati għaż-żewġ objettivi tal-Fondi: 

‘Objettiv ta’ konverġenza’ u ‘Objettiv ta’ kompetittività reġjonali u impjiegi’.  

 

Il-kumpens se jkun ipprovdut mill-perjodu 2007-2013 bl-ammonti jsiru disponibbli permezz 

tal-istrument ta' flessibbiltà u l-marġni li jkun fadal mill-baġit 20131.  

 

Ir-rakkomandazzjonijiet tar-Rapporteur marbuta mal-mobilizzazzjoni tal-Istrument ta' 

Flessibbiltà se jiġu ppreżentati fl-abbozz ta' rapport tiegħu dwar il-Proposta għal Deċiżjoni 

tal-Parlament Ewropew u tal-Kunsill dwar il-Mobilizzazzjoni tal-Istrument ta' Flessibbiltà, 

imfassal b’mod parallel ma’ din l-opinjoni. 

 

                                                 
1 Proposta għal Deċiżjoni tal-Parlament Ewropew u tal-Kunsill dwar il-Mobilizzazzjoni tal-Istrument tal-

Flessibilità, COM(2013)559 u l-Abbozz tal-Baġit Emendatorju Nru 7 għall-Baġit Ġenerali tal-2013 

COM(2013)557. 

Il-proposta preżenti tesprimi din iż-żieda ta’ approprjazzjonijiet fil-bażi legali billi 

timmodifika l-Artikolu 18 – riżorsi globali, l-Artikolu 19 – riżorsi disponibbli għall-objettiv 

ta’ konverġenza, l-Artikolu 20 – riżorsi disponibbli għall-objettiv ta’ kompetittività reġjonali 

u impjiegi, u l-Artikolu 75 dwar impenji baġitarji, kif ukoll l-Anness I – tqassim annwali tal-

approprjazzjonijiet ta’ impenn u l-Anness II – kriterji u metodoloġija għall-allokazzjoni tar-

riżorsi. 

 

Wara li kkunsidra l-isforzi speċjali meħtieġa biex ikun indirizzat il-qgħad, b'mod partikolari 

dak taż-żgħażagħ, u l-faqar u l-esklużjoni soċjali fl-Istati Membri kkonċernati, primarjament 

fil-kuntest tal-kriżi ekonomika preżenti, ir-Rapporteur iħaddan il-proposta tal-Kummissjoni u 

jirrakkomanda l-approvazzjoni tagħha.  

 

Meta jitqies li dawn l-approprjazzjonijiet ta’ impenn jirreferu għas-sena 2013 u li l-

allokazzjoni eżistenti għal Franza, l-Italja u Spanja mill-FSE ġiet totalment impenjata fil-baġit 

tal-UE, ir-Rapporteur jenfasizza li dan ir-Regolament għandu jidħol fis-seħħ b’urġenza. 

 

****** 

Il-Kumitat għall-Baġits jistieden lill-Kumitat għall-Iżvilupp Reġjonali, bħala l-kumitat 

responsabbli, sabiex jipproponi li l-Parlament Ewropew jadotta l-pożizzjoni tiegħu fl-ewwel 

qari billi jinkorpora l-proposta tal-Kummissjoni għal Regolament tal-Parlament Ewropew u 

tal-Kunsill li jemenda r-Regolament tal-Kunsill (KE) Nru 1083/2006 dwar l-allokazzjoni 

finanzjarja għal ċerti Stati Membri mill-Fond Soċjali Ewropew. 

